
				Cette page a été validée par deux contributeurs. 

Pour acquerir perfection ſouhaitte. 
¶ Acceptez donc madame la ducheſſe 

Qui en vertuz et honneur paſſera 

La plus parfaicte qui ſoit, ne qui ſera 

Ne qui fut onc, a elle ie madreſſe. 
¶ Elle congnoiſt que ceſt de bien aymer

Le vray amant la tient à ſon eſcolle 

On le peult bien congnoiſtre a ſa parolle 

Qui tant ſe doit priſer et eſtimer. 
¶ Quant elle aura veu noſtre doulx combat 

Seure ie ſuis que ſans fauoriſer 

Lune partie et lautre deſpriſer 

Fera la paix de noſtre long debat. 

TOutes voyans ſa bonne election 

A la ducheſſe ou giſt perfection 

Le iugement ont remis de leur faict. 

Et moy voyant que iuge plus parfaict 

Lon ne pourroit en ce monde trouuer,

